PM sifatkan syor Ramasamy pandangan peribadi

Kuala Lumpur: Kerajaan Perpa-
duan tidak melihat isu dominasi
Melayu dalam sektor perkhidma-
tan awam sebagai satu masalah
ketika ini, kata Datuk Seri
Anwar Ibrahim.

Sehubungan itu, Perdana Men-
teri memaklumkan pentadbiran-
nya tidak akan mempertimbang-
kan cadangan Timbalan Ketua
Menteri Pulau Pinang II, Dr P
Ramasamy yang meminta kera-
jaan melakukan reformasi dalam
sektor perkhidmatan awam supa-
ya ia tidak lagi hanya didominasi
orang Melayu.

Anwar menegaskan cadangan
Ramasamy itu hanya pandangan
peribadinya dan tidak mewakili
pendirian DAP atau mempenga-
ruhi Kerajaan Perpaduan dalam
memutuskan dasar berkaitan.

“Itu pandangan peribadi dia.
Kalau perlu timbang, kita tim-
bang. Tapi itu pun bukan pan-
dangan DAP.

“Perkara ini kita tidak buka
saluran untuk kita pertimbang-
kan kerana keadaan sekarang,
saya tidak fikir itu satu masa-
lah.

“Tapi kita

jangan melarang

orang bercakap, memberi pan-
dangan. Boleh (beri pandangan),
tapi ia tidak mempengaruhi ke-
putusan DAP dan tidak mempe-
ngaruhi  keputusan  kerajaan,”
katanya.

Beliau berkata
pada pemberita
mikan Maijlis Pelancaran Skim
Keselamatan Sosial Suri Rumah
dan Karnival Kerjaya MYFutu-
reJobs 2023 di Pusat Konvensyen
Kuala Lumpur (KLCC), sema-
lam.

Perdana Menteri mengulas ke-
nyataan Ramasamy menerusi Fa-

demikian ke-
selepas meras-

cebook semalam, yang meminta
Kerajaan Perpaduan melaksana-
kan reformasi dalam sektor per-
khidmatan awam yang didomi-
nasi Melayu ketika ini.

Ramasamy berkata, alasan ko-
nonnya penyertaan ramai Mela-
yu dalam sektor awam bagi
mengimbangi dominasi kaum Ci-
na dalam ekonomi, seperti di-
nyatakan bekas Perdana Mente-
ri, Tun Dr Mahathir Mohamad,
tidak lagi boleh diguna pakai.
Katanya, alasan mengatakan

orang bukan Melayu menjauh-
kan diri daripada perkhidmatan
awam kerana kekurangan pros-
pek kenaikan pangkat dan se-
bagainya juga tidak lagi boleh
digunakan kerana ia satu bentuk
diskriminasi kaum, sama ada se-

cara terang-terangan mahupun
tersembunyi.
Justeru, Ramasamy mahu

Anwar segera menangani isu do-
minasi satu kaum dalam perkhid-
matan awam, dan boleh secara
perlahan memastikan  perkhid-
matan awam  mencerminkan
komposisi etnik di negara ini.



